
 

 

Na osnovu člana 15. Zakona o principima lokalne samouprave („Sl.novine FBiH“,broj: 49/06), člana 
15. Odluke o organizaciji Jedinstvenog Općinskog organa uprave Općine Cazin («Službene novine općine 
Cazin»,broj:5/13) i člana 1. Odluke o izvršenju budžeta općine Cazin za 2017. godinu (“Službene novine 
općine Cazin”, broj:1/17),  na prijedlog Službe za opću upravu i društvene djelatnosti,                  Općinski 
načelnik, d o n o s i: 
 

PRAVILNIK 

o subvenciranju troškova javnog  prevoza 

učenika srednjih škola Općine Cazin 

 

I OPĆE ODREDBE 

 

Član 1. 

 Ovim Pravilnikom uređuju se uslovi, postupak ostvarivanja prava, mjesečni iznos subvencije 

troškova javnog prevoza učenika srednjih škola Općine Cazin, od mjesta prebivališta do mjesta 

školovanja. 

 

Član 2. 

 Subvenciranje troškova prevoza učenika srednjih škola provodi se u skladu s Pravilnikom o 

početku i završetku nastave i trajanju odmora učenika srednjih škola koje propisuje Ministarstvo 

obrazovanja, nauke, kulture i sporta USK-a. 

 

II USLOVI OSTVARIVANJA PRAVA NA SUBVENCIJU TROŠKOVA PREVOZA 

 

Član 3. 

 Pravo na subvenciju troškova prevoza učenika imaju učenici koji ispunjavaju slijedeće uslove: 

- da je njihovo prebivalište te prebivalište njihovih roditelja/staratelja na području općine Cazin; 

- da su redovni polaznici srednje škole; 

- da za putovanje od mjesta prebivališta do mjesta školovanja koriste sredstva javnog prevoza; 

- da je putovanje od mjesta prebivališta do mjesta školovanja svakodnevno sedmično, odnosno 

povremeno tokom jednog obrazovnog razoblja u tekućoj školskoj godini; 

- da je putovanje od mjesta prebivališta do mjesta školovanja duže od 4 kilometara u jednom 

pravcu putovanja; 

- da je srednja škola najbliža škola mjestu prebivališta učenika istog smjera ili zanimanja; 

- da ne koriste druga primanja vezano za školovanje (stipendije, porodične penzije i drugo); 

- da ne ostvaruju pravo na besplatan prevoz po nekom drugom osnovu; 

- da se u istoj školi školuju više od dva učenika iz jednog domaćinstva ostvaruje pravo na 50 % 

subvencije bezozbira na mjesečna primanja; 

- prednost imaju učenici boljeg uspjeha u učenju i vladanju u predhdnoj i tekućoj školskoj godini 

 



III POSTUPAK OSTVARIVANJA PRAVA 

 

Član 4. 

Uz zahtjev za ostvarivanje prava na subvenciju troškova prijevoza učenici su dužni priložiti: 

- izjavu o članovima zajedničkog domačinstva (kućna lista); 

- porezne kartice svih zaposlenih članova zajedničkog domaćinstva; 

- zadnji odrezak/ček od penzije/ za penzionisane članove domaćinstva; 

- potvrdu o nezaposlenosti roditelja/staratelja  od Zavoda za zapošljavanje; 

- liječničko pismo ukoliko učenik ima teža hronična oboljenja: 

- potvrdu prijevoznika o visini mjesečne karte na relaciji za koju se traži subvencija; 

- kopiju potvrde o prebivalištu (PBA-3); 

- izjava da učenik ne prima novčanu naknadu ni po jednom osnovu potpisana od strane 

roditelja/staratelja, 

 

IV – MJESEČNI IZNOS SUBVENCIJE 

Član 5. 

 Mjesečni iznos subvencije mjesečne karte u 100 % iznosu ostvaruju učenici:    

- koji nemaju oba roditelja,  

- učenici čiji su roditelji/staratalji (i ostali članovi domaćinstva) nezaposleni i koji nemaju nikakva 

primanja ni po kojem osnovu a čija relacija putovanja je dalja od 10 kilometara. 

 

Mjesečni iznos subvencije mjesečne karte u 50 % iznosu  ostvaruju učenici: 

-  čiji roditelji/staratelji (članovi domaćinstva) imaju ukupna primanja manja od 450 KM mjesečno 

- da se u istoj školi školuju više od dva učenika iz jednog domaćinstva bez ozbira na mjesečna 

primanja i  

- učenici koji boluju određena teža hronična oboljenja bez obzira na mjesečna primanja porodice. 

 

Mjesečni iznos subvencije mjesečne karte u 30 % iznosu ostvaruju učenici: 

-  čiji roditelji/staratelji (i ostali članovi domaćinstva) imaju ukupna mjesečna primanja od 450 KM 

do 550 KM, a broj članova domaćinstva im broji više od pet člana. 

 

 

Član 6. 

 Mjesečni iznos subvencije troškova prevoza od mjesta prebivališta do škole utvrđuje se na 

osnovu dokumentacije o cijenama učeničkog prevoza izdate od javnog prevoznika. 

 Popis učenika putnika koji ostvaruju pravo na subvenciju utvrđuju i sačinjavaju srednje škole u 

dva primjerka od čega jedan primjerak dostavljaju Službi za opću upravu i društvene djelatnostia a drugi 

primjerak ostaje u arhivi škole. 

 Učenici svaka tri mjeseca za period koji primaju subneciju su dužni dostaviti potvrdu o 

nezaposlenosti roditelja/staratelja i potvrdu o visini porodičnih primanja. 

  

  



Popis učenika obavezno sadrži: 

- naziv škole, 

- razred, smjer-zanimanje, 

- ime i prezime učenika, 

- adresu i mjesto prebivališta, 

- relaciju prevoza (naziv releacije i udaljenost u km) 

- cijenu putne mjesečne učeničke karte, 

- visinu subvencije koju učenik ostvaruje (% iznos u KM) 

 

Popis učenika putnika koji ostvaruju pravo na subvenciju, škole dostavljaju do 20-tog u mjesecu za 

prethodni mjesec. 

 

IV NADLEŽNOST 

Član 7. 

 Za provedbu ovog Pravilnika zadužuju se:  JU „I srednja škola“ Cazin, JU „II srednja škola“ Cazin, 

JU „Gimazija“ Cazin, Služba za opću upravu i društvene djelatnosti i Služba za finansije i trezor općine 

Cazin. 

 

V PRELAZNE I ZAVRŠNE ODREDBE 

Član 8. 

 Sredstva za subvencioniranje troškova prijevoza isplaćivati će se u skladu s budžetom općine 

Cazin, grant -  Implementacija strategije prema mladima (obrazovanje) – troškovi prevoza učenika slabog 

materijalnog stanja. 

Odluku o raspodjeli sredstava na srednje škole donosi općinski Načelnik prema Popisu učenika 

putnika  iz člana 6. ove odluke. 

 

Član 9. 

 Ovaj Pravilnik stupa na snagu danom donošenja, a objaviti će u Službenim novinama općine 

Cazin, na Oglasnoj ploči i web stranici srednjih škola. 

 

Obrađivač:  

Služba za opću upravu i  

društvene djelatnosti: 

Hasan Salkić,porf. 

 

 

Broj: 01/N-38-  3014 /17 

Cazin, 15.02.2017. godine 

                                                                                                                    OPĆINSKI NAČELNIK: 

                                                                                                     _______________________ 

                                                                                                            mr. Nermin Ogrešević 

 



OBRAZLOŽENJE  PRIJEDLOGA PRAVILNIKA O SUBVENCIONIRANJU TROŠKOVA JAVNOG 

PREVOZA UČENIKA  

I    Pravni osnov za donošenje propisa 

 

 Pravni osnov za donošenje Pravilnika o subvencioniranju troškova javnog prevoza  sadržan je u odredbama 

Statuta općine Cazin i člana 1. Odluke o izvršenju budžeta za 2017.godinu koji propisuju nadležnost općina da 

uslove i načine korištenja financijskih sredstava iz grantova u budžetu bliže urede pravilnikom. 

II    Razlozi za donošenje propisa i objašnjenje odabrane politike 

 

 Budući da je u skladu zakonskom regulativom donešen i Proglašen budžet općine Cazin u kojem su na 

poziciji “Grantovi pojedincima” planirana sredstva za ove namjene u iznosu od  82.000,00 KM, bilo je neophodno 

pristupiti izradi ovog pravilnika koji se mora primjeniti da bi ova sredstva bila operativna tj. mogla biti isplaćena 

krajnjim korisnicima..   

Kako ovo pitanje nije adekvatno riješeno zakonskim propisima koji regulišu ovu oblast bilo je nužno 

pristupiti izradi ovog pravilnika. 

 

III  Provedbeni mehanizmi i način poštivanja propisa 

IV  Obrazloženje financijskih sredstava za provođenje propisa i finacijski efekti 

 

Odlukom o izvršenju budžeta za 2017. Godinu na poziciji “Grantovi pojedincima”planirana sredstva za 

ove namjene su  80.000,00 KM . 

 

 V  Opis konsultacija vođenih u procesu izrade 

 

Pravilnik se upućuje općinskom Načelniku u formi nacrta na koji on daje svoje mišljenje i nakon toga ga 

potpisuje. 

 

 

 

 

 

 

 

 

 

                                    

                                        


